
Pucnjava u Tešnju: Muškarac pokušao
ubiti nevjenčanu suprugu
Muškarac je preminuo, dok je žena zadobila povrede na predjelu
stomaka

Pucnjava se dogodila u prizemlju porodične kuće. Printscreen

Jedna osoba je smrtno stradala, a jedna je zadobila povrede u
predjelu stomaka usljed upotrebe vatrenog oružja u Patriotskoj ulici u
Tešnju - potvrdio je Feni portparol Uprave policije Ministarstva
unutrašnjih poslova Zeničko-dobojskog kantona Elvedin Fišek.

Pucnjava se dogodila oko 11:35 sati u prizemlju porodične kuće, gdje
su preminuli muškarac i ranjena žena živjeli u vanbračnoj zajednici.

- Ženska osoba inicijala M. S. (1974.), zadobila je povrede u predjelu
stomaka te je prevezena na Hirurški odjel Opće bolnice Tešanj, gdje
joj je ukazana pomoć. Policija je po dojavi komšija, na spratu kuće
pronašla mrtvog muškarca inicijala P.A. (1967.), pored kojeg je
pronađeno i vatreno oružje pištolj - kaže Fišek.

Vjerovatno se, dodaje, radi o pokušaju ubistva i samoubistva, ali će
više detalja o događaju biti poznato nakon što službenici Odsjeka
kriminalističke policije obave uviđaj, kojem prisustvuje i dežurni
tužilac Kantonalnog tužilaštva Zenica.

